
1920-ci ilin 28 aprelində Xalq 
Cümhuriyyətinin süqutundan, 
Azərbaycanda kommunist rejimi-
nin qurulmasından sonra proku-
rorluq orqanlarının prioritetləri 
dəyişib, qurum Sovetlər Birliyi 
prokurorluq orqanlarının bir qolu 
kimi fəaliyyətini davam etdirib. An-
caq millətimizin şanlı cümhuriyyət 
ideyalarını yaşatması, milli 
varlığını qoruyub saxlaması 70 
ildən sonra Azərbaycanı yenidən 
müstəqilliyinə qovuşdurdu. Qısa 
zamanda Azərbaycan suveren 
haqlarını bərpa etməyə başladı.

Müstəqilliyin bərpasının ilk illəri 
digər zəruri qurumlar kimi proku-
rorluq orqanlarının da fəaliyyətinin 
ən çətin dönəmi kimi xarakterizə 
oluna bilər. Sovetlər Birliyindən 
yeni ayrılan bir ölkə olaraq qa-
nunvericilik bazasının yenidən 
formalaşdırılması, hakimiyyət 
uğrunda mübarizələrin dayanıqlı 
hökumət formalaşmasına im-
kan verməməsi, Azərbaycanda 
müstəqil dövlətin institusiallaşma-
sına hər fürsətdə əngəl olması 
prokurorluq orqanlarının qanunun 
aliliyi, hər bir şəxsin qanun qar-
şısında bərabərliyi prinsiplərinin 
qorunmasını çətinləşdirirdi. 
Çox zaman prokurorluq orqan-
ları bir-birini əvəz edən naşı 
hakimiyyətlərin əlində siyasi 

rəqiblərə qarşı təzyiq vasitəsinə 
çevrilirdi. Üstəlik, Sovetlər Birliyi-
nin fəaliyyət metodlarından olan 
rüşvət faktorunun prokurorluq or-
qanlarında geniş yayılması dövlət 
həyatının ən vacib institutlarından 
olan bu inzibati strukturda olduq-
ca neqativ mənzərə yaratmış, 
vətəndaş etimadsızlığına səbəb 
olmuşdu.

Ümummilli lider Heydər Əliyev 
prokurorluğun fəaliyyətini daim 
yüksək qiymətləndirərək, hər il 
oktyabr ayının 1-nin respubli-
kamızda prokurorluq işçilərinin 
peşə bayramı günü kimi qeyd 
edilməsinə dair sərəncam imzala-
maqla həm də Azərbaycan Xalq 
Cümhuriyyəti Nazirlər Şurasının 
1918-ci il 1 oktyabr tarixli qərarı 
ilə prokurorluq qurumunun təsis 
olunması tarixini əbədiləşdirib. 
Ulu öndər bununla həm prokuror-
luq orqanlarına dövlət qayğısının 
diqqətdə saxlanıldığını, həm də 
qurumun fəaliyyətinə yüksək dəyər 
verildiyini, həssas münasibət 
bəslənildiyini önə çəkib. Müdrik 
dövlət qurucusu, eyni zamanda, 
prokurorluğun dünya standartları-
na uyğun, dövlət idarəetməsində 
mühüm rol oynayan, demokratik 
cəmiyyətdə özünəməxsus yer 
tutan və müasir tələblərə cavab 
verən bir təsisata çevrilməsində, 

fəaliyyətinin təkmilləşdirilməsində, 
əməkdaşlarının sosial vəziyyətinin 
yaxşılaşdırılmasında önəmli 
tədbirlər, mütərəqqi islahatlar 
həyata keçirib.

Azərbaycan dövlətinin 
müstəqilliyi daha dönməz xa-
rakter aldıqca, eyni zamanda, 
cəmiyyətdə dövlətçilik gələnəyi 
möhkəmləndikcə bu mənfur 
məqamlar həyatımızdan çıxma-
ğa başlayıb. Artıq Azərbaycan 
prokurorluq orqanlarının fəaliyyəti 

ən çağdaş tələblərə cavab verən 
qanunla tənzimlənir, vətəndaşlar 
bu struktura cəza maşını kimi 
deyil, ədalət qapısı kimi baxmağa 
başlayıb. 

“Prokurorluq haqqında” 
Azərbaycan Respublikası Qanu-
nunun 5-ci maddəsində göstərildiyi 
kimi, qanunçuluq, hər kəsin 
qanun qarşısında bərabərliyi, fiziki 
şəxslərin hüquq və azadlıqları-
na, insanların hüquqlarına əməl 
və hörmət edilməsi, obyektivlik, 
qərəzsizlik, faktlara əsaslanma, 
vahidlik və mərkəzləşdirmə, siyasi 
bitərəflik Azərbaycanda prokuror-
luq orqanlarının əsas prinsipləridir. 
Prokurorluq orqanlarının bugünkü 
fəaliyyətini izləyərkən qanunun 
bu müddəasının tələblərinə necə 
ciddi əməl edildiyini aşkar görmək 
mümkündür. Özəlliklə son bir neçə 
ildə prokurorluq orqanlarında apa-
rılan islahatlar, vəzifələrə təyinat 
zamanı professional tələblərin 
yüksək tutulması, önə çəkilməsi, 
təsadüfi şəxslərin strukturdakı 
yüksək postlara təyin edilməsinin 
qarşısının alınması, qanunun aliliyi 
prinsipinin bütün addımlarda əsas 
tələb kimi irəli sürülməsi sistemin 
ciddi şəkildə təmizlənməsinə, ölkə 
üzrə qanunçuluğun qorunması 
əmsalına çox ciddi təsir göstərib.

Azərbaycan prokurorluq 

orqanlarından danışarkən 
cəmiyyətin şəffaflığında, eyni 
zamanda hakimiyyət-vətəndaş 
münasibətlərinin daha sağlam 
müstəviyə daşınmasında xüsusi 
yeri olan Baş Prokuror yanında 
Korrupsiyaya Qarşı Baş Mübarizə 
İdarəsinin fəaliyyətindən danış-
mamaq mümkün deyil. Dövlət və 
cəmiyyət həyatını sarsıdan, bir 
çox neqativlərin kökündə daya-
nan korrupsiya ilə mübarizənin 
daha ciddi və sistemli xarakter 

almasında bu qurumun müstəsna 
xidmətləri var. Bu gün Azərbaycan 
vətəndaşlarının çoxu məhz bu 
strukturun timsalında ölkədə dərin 
islahatlar aparıldığının, büdcə 
talançılarına, dövlətimizin dayaq-
larının zəiflədilməsinə birbaşa 
xidmət edən korrupsiyanın kökü-
nün kəsilməsinə necə ciddi savaş 
açılmasının şahidi olurlar. 

Nəticələr özünü çox 
gözlətməyib. Korrupsiya ilə 
mübarizə üçün prokurorluq orqan-
larının xüsusi qolu yaradılandan 
sonra məmur məsuliyyəti ciddi 
şəkildə artmağa başlayıb. Eyni 
zamanda, müsbət məqamlarından 
biri kimi vətəndaşların dövlət 
həyatından iştirakçılıq faizinin 
yüksəlməsini də qeyd etmək olar. 
Bu qurum yaradılandan sonra 
vətəndaşlar hökumət strukturları 
ilə bərabər, dövlət büdcəsinin ta-
lanması, vəzifə səlahiyyətlərindən 
sui-istifadə, o sıradan rüşvətlə 
mübarizədə birgə səylərin qısa 
zamanda çox ciddi nəticələr verdi-
yinin şahidi olublar.

Prezident, Ali Baş Komandan 
İlham Əliyevin rəhbərliyi altında 
Azərbaycan Ordusu 44 günlük 
Vətən müharibəsində parlaq 
Qələbə qazanmış və 30 ilə yaxın 
işğal altında olan torpaqlarımı-
zın azad edilməsi Azərbaycan 

Respublikası üçün olduqca böyük 
hədəflər açıb. Artıq Azərbaycan 
savaşaqədərki ölkə deyil. 
Dövlətimizin möhkəmlənməsi 
ilə yanaşı, bizim hədəflərimiz 
daha da genişlənib. Türkiyə 
Respublikası ilə imzalanan Şuşa 
Bəyannaməsi, bununla yanaşı 
Türkiyə və Pakistanla bərabər 
imzaladığımız Bakı Bəyannaməsi 
Azərbaycan dövlətinin nüfuz coğ-
rafiyasını dəfələrlə genişləndirib.

 Bir zamanlar beynəlxalq 
önəmi daha çox Avropanın 
enerji təhlükəsizliyi ilə ölçülən 
Azərbaycan bu gün Uzaq Şərq 
ilə Qərb arasında əsas kom-
munikasiyalarla bağlı ciddi 
yatırımlar həyata keçirən, çox-
saylı alternativlər yaradan güclü 
bir dövlətə çevrilib. Bu böyük 
hədəflərin həyata keçirilməsi, 
dövlətimizin beynəlxaq nüfuzu-
nun artırılması, ölkənin inkişafı, 
özəlliklə Qarabağın yenidən qurul-
ması üçün vacib olan sağlam in-
vestisiya mühitinin yaradılmasının 
tək yolu Azərbaycanda qanunun 
aliliyini təmin etmək, hüquqi dövlət 
quruculuğunu sürətləndirməkdir.

Prezident İlham Əliyevin fəal 
hüquq siyasətinin əsas məqsədi 
qanunun aliliyinin təmin olunma-
sıdır. Prokurorluq orqanlarının 
fəaliyyətinin ən müasir tələblər 

səviyyəsində təkmilləşdirilməsi, 
infrastrukturunun yaxşılaşdı-
rılması bu istiqamətdə həyata 
keçirilən islahatların ardıcıllığını 
nümayiş etdirir. Ölkənin proku-
rorluq orqanlarının əməkdaşları 
ulu öndərin siyasi kursunu uğurla 
davam etdirən Prezident İlham 
Əliyev tərəfindən də daim qayğı 
və diqqətlə əhatə olunmuşlar. 
Prokurorluq orqanlarının müasir 
dövrün tələblərinə cavab verən 
dövlət orqanı səviyyəsinə uyğun 
təkmilləşdirilməsində Prezi-
dent İlham Əliyevin 27 sentyabr 
2008-ci il tarixli sərəncamı ilə 
təsdiq edilmiş “Azərbaycan 
Respublikası Prokurorluğunun 
fəaliyyətinin müasirləşdirilməsinə 
dair 2009-2011-ci illər üçün Dövlət 
Proqramı”nın xüsusi əhəmiyyəti 
var idi.

Həmçinin, qeyd edilməsi 
zəruridir ki, prokurorluq orqan-
larının inkişaf istiqamətlərini və 
hədəflərini müəyyənləşdirən 2020-
ci ildə təsdiq edilmiş “Azərbaycan 
Respublikası Prokurorluğunun 
2020–2023-cü illər ərzində Strateji 
İnkişaf Konsepsiyası” qarşıda du-
ran vəzifələrin yerinə yetirilməsinə, 
uğurlu nəticələrin əldə olunması-
na, fəaliyyətin təkmilləşdirilməsinə 
və səmərəliliyin artırılmasına 
şərait yaratmaqdadır. 

Hər bir prokurorluq 
əməkdaşında qürur hissi doğu-
ran haldır ki, Heydər Əliyevin 
siyasi kursunu və strateji in-
kişaf konsepsiyasını uğurla 
davam etdirən Prezident İlham 
Əliyev tərəfindən prokurorluğun 
fəaliyyətinin dünya standartları 
səviyyəsində təkmilləşdirilərək, ən 
yüksək beynəlxalq tələblərə uyğun 
formalaşdırılması prosesi həyata 
keçirilməklə, prokurorluq orqan-
larına hərtərəfli qayğı və diqqət 
göstərilir.

Heç şübhə etmirik ki, 
Azərbaycan Respublikasının pro-
kurorluq orqanları ölkədəki hüquq 
islahatlarının həyata keçirilməsinin 
önündə gedəcək, hüquqi əsasların 
daha da möhkəmləndirilməsi 
ilə ölkəmizin hərtərəfli 
qüdrətlənməsində töhfəsini 
artıracaqdır. Yaradılmasının 
103-cü ildönümündə prokurorluq 
orqanlarının bütün əməkdaşlarını 
peşə bayramı münasibətilə 
təbrik edir, Azərbaycan dövlətinin 
güclənməsinə xidmətlərində 
həmkarlarımıza böyük uğurlar 
arzulayırıq.

Azad QARAYEV,  
Gəncə şəhər prokuroru,  

Baş ədliyyə müşaviri

Oktyabrın 1-də 103 yaşını qeyd edəcək 
Azərbaycan Respublikasının prokurorluq 
orqanları yarandığı gündən böyük inkişaf 

yolu keçib. 1918-ci ilin 28 mayında Azərbaycan Xalq 
Cümhuriyyəti elan olunandan və yeni təşkil olunmuş 
milli hökumət 16 sentyabr 1918-ci ildə Bakıya 
köçəndən az sonra yaradılan prokurorluq orqanları 
ölkədə qanunçuluğun qorunmasına xidmət edib. 

İqor Korotçenko: Erməni lobbisinin 
məqsədi Azərbaycanı Rusiya ilə 

qarşı-qarşıya qoymaqdır  

İ.Korotçenkonun sözlərinə görə, bu 
gün erməni lobbiçiləri hər yerdə təxribatla 
məşğuldur: “Erməni lobbisinin bəzi ölkələrin 
xüsusi xidmət orqanlarındakı güclü mövqelərini, 
Yerevanda qisas almaq istəyən şəxslərin 
olduğunu nəzərə alsaq, bu planın bu və ya 
digər şəkildə hazırlandığı və həyata keçirilə 
biləcəyini istisna edə bilmərik. Azərbaycanı 
ləkələmək, Rusiyaya qarşı qoymaq, Rusi-
ya media məkanında Azərbaycan haqqında 
mənfi informasiya mühiti formalaşdırmaq və 
Azərbaycandan düşmən obrazı yaratmaq  ha-
zırki mərhələdə əsas vəzifələrdir".

Hərbi-siyasi ekspert vurğulayıb ki, erməni 
lobbisinin təşəbbüsü ilə Paşinyana hücumlar da 
müşahidə edilir: "Erməni lobbisi Paşinyandan 
razı deyil, sosial şəbəkələrdə ona qarşı sui-
qəsd çağırışları eşidilir. Üstəlik, böyük erməni 
lobbiçiləri bunu açıq şəkildə bildiriblər və yeri 
gəlmişkən, hələlik heç kim bununla bağlı heç 
bir məsuliyyətə cəlb edilməyib. Əgər sosial 
şəbəkələrdə, o cümlədən Rusiyadakı erməni 
lobbiçilərinin və revanşistlərin Paşinyanın fiziki 
olaraq aradan qaldırılması barədə çağırışları 
varsa, bu beynəlxalq terrordur. Rusiya hüquq-
mühafizə orqanları Paşinyana və ailə üzvlərinə 
qarşı fiziki zorakılığa çağırış edən şəxsləri 
müəyyənləşdirb onları dayandırmalıdır".

İ.Korotçenkonun fikrincə, 30 ildə 
Azərbaycanın işğal olunmuş ərazilərində hər 
şeyin məhv edilməsinə səbəb olan erməni 
ideologiyasının əsl simasını göstərmək lazımdır: 
"Bu, şəhərlərə qarşı soyqırım idi. Hətta faşistlər 

də sovet ərazisində erməni işğalçılarının 
Azərbaycan torpaqlarında etdiyi kimi vəhşiliklər 
törətməmişdilər. Ermənilər hər şeyi tamamilə 
məhv etdilər. Qəbiristanlıqlarda meyitlərə qarşı 
təhqiramiz hərəkətlər, məzarların qazılma-
sı – Rusiya ictimaiyyətində alternativ bir fikir 
yaranması üçün göstərilməli olanlar bunlar-
dır. Ermənilərin işğal etdikləri ərazilərdə 30 il 
ərzində nə etdiklərini göstərmək lazımdır".

Azərbaycanın Rusiyanın etibarlı strateji 
tərəfdaşı olması faktından danışan İ.Korotçenko 
qeyd edib ki, hazırda ən vacib məsələ Rusiya–
Azərbaycan münasibətlərinin bütün sahələrdə 
möhkəmlənməsi və inkişafıdır: "Azərbaycan hər 
zaman beynəlxalq münasibətləri ilə tanınıb və 
biz arxasında təxribatçıların durduğu erməni 
lobbisinə mövcud reallığı dəyişdirməsinə imkan 
verməməliyik. Azərbaycan Rusiya ilə dost 
ölkədir. İki ölkənin liderləri – Rusiya Prezidenti 
Vladimir Putin və Azərbaycan Prezidenti İlham 
Əliyev arasında şəxsi münasibətlər strateji 
tərəfdaşlıq, qarşılıqlı xoş niyyət və hörmətə 
əsaslanır.

Rusiya Prezident Vladimir Putinin açıqladığı 
aydın mövqeni tutur və tutmalıdır. Azərbaycanın 
ərazi bütövlüyünə hörmətlə yanaşırıq, Qarabağ 
Azərbaycandır və başqa şərhlər ola bilməz".

“Xalq qəzeti”

 Rusiya "Milli müdafiə" 
jurnalının baş redaktoru, hərbi-
siyasi ekspert İqor Korotçenko 
Trend-ə bildirib ki, hazırda Rusiya 
da daxil olmaqla bütün ölkələrdəki 
erməni lobbisinin əsas istəyi 
Azərbaycanı Rusiya ilə qarşı-
qarşıya qoymaqdır.

Rusiya Xəzər flotiliyasının  
hərbi gəmiləri Bakı limanını tərk edib

 Müdafiə Nazirliyindən bildiriblər 
ki, ölkəmizdə qeyri-rəsmi dostluq 
səfərində olan Rusiya Federasiyası 
Hərbi Dəniz Donanmasının Xəzər 
flotiliyasının “Astraxan” və “Anatoli 
Qujvin” hərbi gəmiləri sentyabrın 
20-də Bakı limanını tərk ediblər.

“Xalq qəzeti”

 “Baku Steel Company”də isteh-
salatın müasirləşməsinə, məhsulların 
keyfiyyətinin daha da yüksəldilməsinə, 
avandanlıqların yenilənməsinə diqqət 
artırılıb.

BSC-dən verilən məlumatda bildirilir ki, əsas 
fəaliyyət profili poladəritmə olan şirkətdə hazırda iki 
fasiləsiz pəstahtökmə maşını (FPTM) mövcuddur. 
Lakin Azərbaycan iqtisadiyyatına daha böyük töhfələr 
verməyi hədəfləyən BSC üçüncü, daha müasir, yeni 
nəsil FPTM və vakuumator qurğusu quraşdırmağa 
başlayıb. Regionda ilk dəfə olaraq istifadəyə veriləcək 
yeni istehsal xətti qısa müddətdə daha az itki ilə, daha 
çox və yüksək keyfiyyətli məhsul istehsal etməyə 
imkan verəcək.

Türkiyənin tanınmış “Demora” şirkətinin isteh-
salı olan 10,25 metr radiuslu yeni FPTM-nın yaxın 
günlərdə işə salınması planlaşdırılır. Bu istehsal 
xəttinin köməyi ilə poladın markasından asılı olaraq 
həm standart ölçüdə, həm də sifarişçinin tələbinə 
uyğun uzunluqlarda kvadrat və dairəvi pəstahlar 
tökmək mümkün olacaq. Yeni istehsal xəttindən 
(ø130 ÷ 250 mm-lik) dairəvi pəstahları qapalı şır-
naqla və elektromaqnitli qarışdırıcı ilə tökmək üçün 
istifadə ediləcəkdir. Vakuumator qurğusundan istifadə 
edərək poladın tərkibini qeyri-metallik birləşmələrdən 

təmizləməklə, maşınqayırmada, hərbi-müdafiə 
sənayesində, aviasiyada və s. sahələrdə istifadə 
olunan daha yüksək keyfiyyətli poladların istehsalı 
mümkün olacaqdır. Bu legirli poladların hamısı əsasən 
xaricə ixrac olunacaqdır. Yeni maşın xüsusən neft-
çıxarma sənayesində istifadə edilən daha yüksək 
sıxlığa malik boru pəstahların da tökülməsinə, bu isə 
öz növbəsində yüksək dərinlik təzyiqinə davamlı boru-
ların istehsalına imkan verəcək.

Bu günlərdə isə BSC-də korroziyaya davamlı 
poladlar sinfinə aid olan “13ХМФА” markalı ilk təcrübi 
ərintinin tökülməsi həyata keçirilib. Bu ərintinin bütün 
kimyəvi və metalloqrafik analizləri müvafiq standartla-
rın tələblərinə uyğundur. Bu pəstahlardan Rusiyanın 
neft- qaz istehsalçı şirkətlərinin sifarişi ilə korroziyaya 
davamlı borular istehsal etmək üçün istifadə oluna-
caqdır.

Qeyd edək ki, 2001-ci ildə fəaliyyətə başlayan 
“Baku Steel Company” MMC Cənubi Qafqazın ən 
böyük özəl metallurgiya şirkətidir. BSC hazırda bir 
ədəd 60 tonluq və bir ədəd 30 tonluq elektrik qövs 
sobasından ibarət 2 əritmə sexinə, 3 çeşidli yayma 

xəttinə, bir ədəd tikişsiz boru istehsal edən yayma 
xəttinə, bir ədəd spiralvari tikişli boru istehsal edən 
yayma xəttinə, bir ədəd fasonlu tökmə istehsal edən 
mini zavoda və bir oksigen zavoduna sahibdir.

“Baku Steel Company” yüksək keyfiyyətdə ar-
matur, katanka (məftil), kvadrat və dairəvi pəstahlar, 
kvadrat və dairəvi çubuqlar, tikişsiz və spiralvari tikişli 
borular, habelə çeşidli fasonlu tökmələr istehsal edir. 
Burada həmçinin şveller, künclüklər, ikitavrlar da bu-
raxmaq mümkündür. BSC-nin İSO 9001:2015 də daxil 
olmaqla bir çox uyğunluq sertifikatlarına cavab verən 
məhsulları ölkə daxilində yüksək tələbatla satılmaqla 
yanaşı, Rusiya, Gürcüstan, Qazaxıstan, Türkiyə və s. 
ölkələrə də ixrac olunur.

Ümumiyyətlə, 2021-ci ilin fevralında “Baku Steel 
Company”nin rəhbərliyində baş verən dəyişiklikdən 
sonra şirkət qısa müddətdə fəaliyyətində ciddi dönüş 
yaratmağa və kəskin şəkildə uğurlar qazanmağa nail 
olub.

Samirə ƏLIYEVA,  
“Xalq qəzeti”

“Ümid” qaz-kondensat yatağında rekord 
göstəricilərlə 18 saylı quyu istismara verilib

SOCAR-dan verilən 
məlumatda bildirilir ki, “Ümid–
Babək” dəniz blokunun 
işlənməsində səmərəliliyin 
artırılması məqsədi ilə həm 
əvvəl qazılmış quyularda, həm 
də bu quyuda yerinə yetirilmiş 
tədqiqat işləri nəticəsində quyu 
konstruksiyasında növbəti 
optimallaşdırma tədbirləri 
aparılmış, beləliklə, quyu-
ların gündəlik qaz hasilatı 
potensialının 0.75 milyon 
kubmetrdən pilləli şəkildə 3 
milyon kubmetrə, kondensat 
hasilatının isə 120 tondan 500 
tona kimi artırılmasına nail 
olunmuşdur. Hasilat potensia-
lının artırılması ilə yanaşı istis-
marın təhlükəsizliyi də diqqət 
mərkəzindədir. Təhlükəsizliyin 

təminatı üçün quyu bütövlüyü-
nün təmin edilməsində bir sıra 
innovativ texnologiyalar tətbiq 
edilmişdir.

“Ümid-Babək” dəniz blo-
kunun kəşfiyyatı və işlənməsi 
üzrə operator təyin edilmiş 
“Ümid-Babək Əməliyyat 
Şirkəti” (UBOC) ilk dəfə 
olaraq beynəlxalq təcrübəyə 
əsaslanaraq, quyunun qaz-
masını “açar təhvili”ndən 
“günəmuzd tipli müqavilə” 
formatına dəyişmişdir. Qaz-

ma-tamamlama işlərinə 
birbaşa rəhbərlik edən UBOC 
əməliyyatları Halliburton, 
Schlumberger, SOCAR-AQŞ, 
Baker Hughes, Azəri-Mİ və s. 
kimi beynəlxalq servis şirkətləri 
ilə birlikdə həyata keçirmişdir.

U1–18 saylı quyuda baş 
verən prosesləri izləmək 
məqsədilə 5044 metr dərinlikdə 
stasionar quyudibi manometr 
yerləşdirilmişdir. Mütəmadi 
ölçülən təzyiq və temperaturu 
yer səthinə ötürməklə quyu-

nun ilkin hasilata verilməsi, 
optimal rejimin seçilməsi və 
fasiləsizliyinin təmin edilməsi, 
həmçinin lay proseslərinin 
analiz edilməsi üçün əvəzsiz 
rol oynayan bu cihazla yanaşı, 
18 saylı istismar quyusunda ilk 
dəfə “Telecoil” texnologiyasının 
da tətbiqi həyata keçirilmişdir.

SOCAR-ın prezidenti 
Rövnəq Abdullayev demişdir: 
“Ölkəmizin yanacaq enerji 
balansının tənzimlənməsi 
üçün “Ümid” qaz-kondensat 
yatağının işlənməsi layihəsi 
mühüm əhəmiyyət daşıyır. 
Layihə uğurla davam etdirilir. 
2010-cu ildə Azərbaycanın 
müstəqilliyi dövründə daxili 
resurslar hesabına kəşf edilmiş 
“Ümid” yatağında 18 saylı qu-
yuda qazma işlərinin aparılması 
COVID-19 pandemiyası dövrünə 
təsadüf etdiyindən, təhlükəsizlik 
tədbirləri gücləndirilmiş və 
xüsusi nəzarət sisteminin yara-
dılması nəticəsində qazmanın 
fasiləsiz təşkilinin təmin edilməsi 
mümkün olmuşdur. Bununla da 
neftçilər Azərbaycan Prezidenti 
İlham Əliyev cənablarının 
qarşımıza qoyduğu daha bir 
məqsədə nail olmuşlar”.

Hazırda “Umid–1” platfor-
masında gündəlik 3.1 milyon 
kubmetr  qaz və 500 ton 
kondensat hasil edilir. Yeni qu-
yunun tamamlanaraq istismara 
daxil edilməsi ilə platformanın 
maksimal hasilat potensialı 6.7 
milyon kubmetr qaz və 950 ton 
kondensata kimi artırılmışdır. 
Bu həcmdə hasilat potensialı-
nın Xəzər dənizində SOCAR-ın 
istismar etdiyi platformalar 
arasında ən yüksək göstərici 
olması gözlənilir.

“Ümid” yatağının tammiq-
yaslı işlənməsi məqsədilə 
yerüstü infrastrukturun tikinti 
işləri çərçivəsində “Umid-1” 
platformasından “Daşgil-2” 
terminalına dənizin dibi ilə 
çəkilməsi nəzərdə tutulan 56 
km uzunluğunda 500 mm-lik 
nəql xətti 2022-ci ilin may 
ayında istismara verildikdən 
sonra hasilat potensialından 
tam istifadə ediləcəkdir. 

Platformadan çıxarılan 
qaz “Daşgil-2” terminalından 
Səngəçal Baş Qurğularına 
diametri 1000 mm olan 34 
km-lik yeni tikilmiş quru nəql 
xətti vasitəsilə ötürülərək, 
orada ölkənin qaz şəbəkəsinə 
qoşulacaqdır. Bu mərhələyə 
aid olan obyektlərin 2022-ci ilin 
birinci yarısına təhvil verilməsi 
üçün UBOC tərəfindən işlər 
qrafikə uyğun olaraq aparılır.

“Xalq qəzeti”

  SOCAR-ın strateji əhəmiyyət 
kəsb edən qısa və uzunmüddətli 
biznes planlarının icrası çərçivəsində 
“Ümid-1” platformasından U1–18 
saylı istismar quyusunda qazma 
işləri 6120 metr dərinlikdə uğurla 
başa çatdırılmış, məhsuldar qatın Vll 
horizontu tam açılmışdır.

Yenilənən “Baku Steel Company”(BSC)  
regionda bənzəri olmayan layihə həyata keçirir

Azərbaycan dövlətinin hüquq siyasətinin 
məqsədi qanunun aliliyinin təmin olunmasıdır


